
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION conxunta do 26 de setembro de 2016, da Direccion Xeral de
Centros e Recursos Humanos e da Direccion Xeral de Educacién, Formacion
Profesional e Innovacion Educativa, pola que se establece o calendario para
a celebracién de eleccibns de membros dos consellos escolares de centros
docentes sostidos con fondos publicos.

No punto 6 do artigo 126 da Lei organica 2/2006, do 3 de maio, de educacion (LOE),
modificada pola Lei organica 8/2013, do 9 de decembro, para a mellora da calidade educa-
tiva, establécese que lles corresponde as administracions educativas determinar o nimero
total de membros do Consello Escolar e regular o proceso de eleccion. Ao abeiro do esta-
blecido na disposicion transitoria décimo primeira da LOE, dado que o dito artigo remite a
ulteriores disposicions regulamentarias que ainda non foron ditadas, son de aplicacion as
normas dese rango que vifan sendo na data de entrada en vigor da LOE, sempre que non
se opofian ao disposto nela.

Pola sua parte, o Decreto 92/1988, do 28 de abril, polo que se regulan os 6rganos de go-
berno dos centros publicos de ensino non universitario, modificado polo Decreto 279/1990,
do 27 de abril, e os decretos 324/1996, do 26 de xullo; 374/1996, do 17 de outubro, e 7/1999,
do 7 de xaneiro, establecen as condicidons de celebracion das eleccions dos membros dos
consellos escolares nos centros docentes.

A Orde do 21 de outubro de 1996 pola que se determinan aspectos para a eleccion dos
membros do Consello Escolar nos centros docentes non universitarios sostidos con fondos
publicos, establece o procedemento de integracion no Consello Escolar do profesorado, do
alumnado e dos pais e nais do alumnado do primeiro ciclo da educacién secundaria obriga-
toria que curse estudos nun centro de primaria, e determina a composicion dos consellos
escolares dos institutos de educacién secundaria con menos de oito unidades.

A Orde do 28 de agosto de 1996 pola que se regula o procedemento de eleccion dos
organos de goberno dos centros privados concertados, establece que o dito procedemento
se realizara de acordo co regulamentado nesa orde e que, nos aspectos non previstos
nela, habera que aterse ao establecido para os centros publicos no Decreto 92/1988, do
28 de abril, modificado polo Decreto 324/1996, do 26 de xullo.

Por corresponderlle no curso 2016/17 a renovacion dos consellos escolares dos centros
docentes sostidos con fondos publicos, estas direccidns xerais, en uso da autorizacién que
figura na disposicion derradeira primeira do Decreto 92/1988, do 28 de abril,

RESOLVEN:
Artigo 1

O obxecto desta disposicion € fixar as datas para a eleccion dos representantes dos
distintos sectores da comunidade educativa no Consello Escolar dos centros docentes
sostidos con fondos publicos, asi como ditar instrucions para o seu desenvolvemento.

Artigo 2

1. As eleccions dos representantes dos distintos sectores da comunidade educativa
no Consello Escolar realizaranse entre os dias 23 e 29 de novembro de 2016, ambos
os dous incluidos. Non obstante, co fin de fomentar a participacion de todos os sectores
implicados, é desexable que, dentro das posibilidades de cada centro, a Xunta Electoral
fixe unha Unica data para as votaciéns correspondentes, de acordo co procedemento
establecido.

2. A Xunta Electoral regulada no artigo 30 do Decreto 92/1988, do 28 de abril, segundo a
redaccion dada polo Decreto 324/1996, do 26 de xullo, polo que se aproba o Regulamento
organico dos institutos de educacion secundaria, constituirase entre os dias 2 e 8 de no-
vembro de 2016, ambos os dous incluidos.

3. De conformidade co establecido no artigo 31.b) do Decreto 92/1988, do 28 de abril, &
competencia da Xunta Electoral concretar o calendario electoral. As xuntas electorais teran
presente, en todo caso, que o prazo de admisiéon de candidatos non debera ser inferior a
sete dias naturais.

Artigo 3
Os centros que comezaron o seu funcionamento no curso 2015/16 levaran a cabo a

primeira renovacion do Consello Escolar prevista na lexislacion vixente, de acordo co ca-
lendario xeral previsto no artigo 2 desta resolucion.

Artigo 4

Para determinar os membros do Consello Escolar que deben ser renovados, terase en
conta o establecido nos correspondentes decretos polos que se implantan os regulamen-
tos organicos.

Artigo 5

1. As eleccions para a primeira constitucion do Consello Escolar nos centros que inicia-
ron o seu funcionamento no curso 2016/17 realizaranse entre os dias 26 de outubro e 3 de
novembro de 2016, ambos os dous incluidos. Non obstante, co fin de fomentar a participa-
cion de todos os sectores implicados, € desexable que, dentro das posibilidades de cada
centro, a Xunta Electoral fixe unha Unica data para as votacions correspondentes:

a) Para os centros de educacion infantil, primaria e secundaria, de acordo coa Orde
desta conselleria do 21 de outubro de 1996.

b) Para os centros publicos integrados, no artigo 11 do Decreto 7/1999, do 7 de xaneiro.
¢) Para os centros publicos de ensino non universitario de caracteristicas singulares, de
educacion especial e de educacion de adultos, na Orde desta conselleria do 29 de outubro

de 1996, correccion de erros no DOG do 15 de novembro.

d) Para os centros privados concertados, na Orde desta conselleria do 28 de agosto
de 1996.

e) Para os restantes centros terase en conta o establecido nos correspondentes regu-
lamentos organicos.

2. Nos centros a que se refire o punto anterior, a Xunta Electoral regulada no artigo 30
do Decreto 92/1988, do 28 de abril, constituirase entre os dias 5 e 11 de outubro de 2016,
ambos os dous incluidos.

Artigo 6

Os centros modificaran en cada renovacion parcial o nimero de membros do Consello
Escolar en funcién do numero de unidades que tefian nese momento.

Artigo 7

Aos membros integrantes da Xunta Electoral, das mesas electorais e aos electores que
necesiten permiso laboral para o desempefio das suas obrigas seralles de aplicacién o
artigo 117 da Lei 2/2015, do 29 de abril, do emprego publico de Galicia. Non obstante, o
dia ou os dias en que tefian lugar as elecciéns de representantes dos distintos sectores da
comunidade educativa non poderan ser declarados non lectivos.

Artigo 8

1. A acta do escrutinio da votacion de cada mesa electoral, a cal se refire o artigo 50 do
Decreto 92/1988, do 28 de abril, na sua redaccion dada polo Decreto 324/1996, do 26 de
xullo, farase segundo o modelo que se publica como anexo | a esta resolucion.

2. De conformidade co establecido no artigo 51 do Decreto 92/1988, do 28 de abril, a
Direccion do centro, como Presidencia da Xunta Electoral, unha vez proclamados os can-
didatos e candidatas elixidos, dara traslado das copias das actas de cada mesa electoral
ao xefe ou xefa territorial da Conselleria de Cultura, Educacion e Ordenaciéon Universitaria.

3. Logo da constitucion do Consello Escolar, a que se refire o artigo 52 do Decre-
to 92/1988, do 28 de abril, a Direccion do centro remitira ao xefe ou xefa territorial, antes

do 20 de decembro de 2016, o informe de seguimento que se publica como anexo Il a esta
resolucion.

Artigo 9

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 26 de setembro de 2016

José Manuel Pinal Rodriguez Manuel Corredoira Lopez
Director xeral de Centros Director xeral de Educacion, Formacion
e Recursos Humanos Profesional e Innovacion Educativa

ANEXO |
ELECCIONS AO CONSELLO ESCOLAR
CERTIFICACION DO ESCRUTINIO

Os que subscriben, membros da mesa electoral correspondente & eleccién de representantes
(1) no Consello Escolar do centro ,

CERTIFICAN: Que a votacion realizada no dia da data para a eleccidn dos ditos representantes ofrece os seguintes
resultados:

Datos en letras Datos en cifras
Electores:
Votantes:
Papeletas nulas:
Papeletas en branco:
CANDIDATURAS ELIXIDAS VOTOS OBTIDOS

CANDIDATURAS NON ELIXIDAS

De ser o caso, os empates foron resoltos de acordo co establecido no artigo 50 do Decreto 92/1988, do 28 de
abril, polo que se regulan os érganos de goberno dos centros publicos de ensino non universitario, segundo a nova
redaccidn dada polo Decreto 324/1996, do 26 de xullo, polo que se aproba o Regulamento orgénico dos institutos de
educacién secundaria.

E para que conste, asinamos a presente acta en ,48s_ . horasdo__de
de 2016.
V@ e prace
O/A presidente/a O/A secretario/a O/A vogal
Asdo.: Asdo.: Asdo.:

(1) Indicar, de ser o caso, do profesorado, dos pais e nais, do alumnado ou do persoal de administracion e servizos.

